
Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

borasida fikr mulohazalar yuritilgan. Pragmatikaning mustaqil soha sifatida tilshunoslikka kirib kelishi borasida 

KIRISH 

Tilshunoslikda pragmatika mustaqil yoʻnalish sifatida XX asrning 60-70-yillarida kirib 

kela boshladi. 1971-yilda Dordrext shahrida oʻtkazilgan “Tabiiy tillar pragmatikasi” 

mavzusidagi xalqaro konferensiyada ushbu yoʻnalishning metodologik asoslariga alohida 

eʼtibor qaratildi. Konferensiya materiallari toʻplamiga “Soʻz boshi” yozgan Tell-Aviv universiteti 

professori M. Bar-Hillel anjuman ishtirokchilari yakdillik bilan tabiiy til vositasida olib 

boriladigan muloqotning pragmatik jihatlari ham sintaktik va semantik jihatlar qatorida 

lingvistik nazariya doirasida tahlil qilinishi zarur, degan qarashlarni ilgari surdi[1;231]. 

Ushbu qarashlarning ilgari surilishi jahon tilshunosligida pragmatika sohasining keyingi 

taraqqiyoti uchun asos boʻlib xizmat qildi. Bugungi kunga kelib pragmatika tushunchasi koʻplab 

tadqiqotlarda keng qoʻllanilmoqda, ammo uning mazmun-mohiyati, ilmiy asoslari, nazariy 

negizlari haqida aniq tasavvur berilmaydi. Shu sababli lisoniy birliklarning pragmatik 

xususiyatlari va uning tamoyillari haqida batafsil ochib berish zarur.  

ADABIYOTLAR TAHLILI VA METODOLOGIYA 

1977-yilda Vena shahrida boʻlib oʻtgan tilshunoslarning XII xalqaro kongressida  

J. Layons ushbu savollarga javob berishga harakat qilib, pragmatikaning predmeti haqida 

shunday taʼrif beradi: “Pragmatika – bu tinglovchiga axborotni aynan soʻzlovchining maqsadiga 

muvofiq tarzda qabul qildirish uchun lisoniy birliklarning kommunikatsiyada qanday 

qoʻllanilishini tavsiflovchi fan”[2;447]. Bu esa, pragmatika shaxslararo muloqotda til 

vositalarining tutgan oʻrnini aniqlash bilan shugʻullanadi deganidir. Taʼrif asosida til vositasida 

amalga oshiriladigan nutqiy harakatning maqsadi va unga erishish yoʻllari oʻrtasidagi uzviy 

bogʻliqlik yotadi. “Sabab–motiv–maqsad” zanjiri esa nutqiy faoliyatning shakllanishi va 

voqelanishini belgilaydi. 

Xuddi shu nuqtai nazariga koʻra A. Kasher ham pragmalingvistik tahlilning asosiy 

vazifasini shunday izohlaydi: “Pragmatikaning vazifasi — maʼlum kommunikativ maqsadga 

erishishda lisoniy vositalardan foydalanishga xizmat qiladigan insoniy qobiliyatlar tizimini 

ochib berish va ularni izohlashdan iborat”[3;144-154].  

Turli olimlar tomonidan berilgan pragmatika taʼriflarini qiyosiy tahlil qilganimizda, 

ularning barchasida ushbu sohaning predmeti haqida umumiy tasavvur mavjudligini koʻrish 

mumkin. Biroq ayrim taʼriflar yetarli darajada toʻlaqonli emasligi bilan, boshqalari esa oʻzaro 

ustma-ust kelgan mazmunlarni muayyan darajada “soya” ostida qoldirayotganligi bilan 

farqlanadi. Shu sababli pragmatikaning ilmiy-metodologik asoslarini aniqlashtirish, u bilan 

bogʻliq tushunchalarni izchil va aniq tarzda bayon etish masalasi bugungi tilshunoslikning 

dolzarb vazifalaridan biridir. 

Pragmatika sohasini har tomonlama yoritish, uni turli yondashuvlar orqali tahlil etish 

orqali oʻrganilayotgan hodisaning yanada toʻliq va tizimli manzarasini tasvirlash mumkin, 

degan fikr tobora mustahkamlanmoqda. Ana shu maqsadda biz pragmalingvistika boʻyicha 

adabiyotlarda berilgan ayrim muhim taʼriflarni eslatib oʻtish va ularni qisqacha izohlashni 

lozim topdik. Shuni alohida taʼkidlash lozimki, koʻplab amerikalik tilshunoslar, jumladan 

pragmatika bilan shugʻullanuvchilar ham, koʻpincha N. Chomskiyning lisoniy nazariyasiga — 

xususan, “lisoniy kompetensiya” va “performans” (yaʼni, nutqiy ijro) oʻrtasidagi tafovutga 

tayanadilar[4;61]. S. Cattsning nutqiy harakatlar mazmuni — propozitsiya va illokutsiya (yaʼni, 

kommunikativ maqsad) oʻrtasidagi bogʻliqlikni oʻrganishga qaratilgan ishlari ham ayni shu 

anʼanaga asoslanadi. 

S. Catts pragmatika fanining predmeti sifatida grammatika va nutqiy faoliyat oʻrtasidagi 

munosabatni quyidagicha izohlaydi: “Grammatika — bu gap strukturasiga oid taʼlimotdir[5; 

1273-1274]. Pragmatika esa, aksincha, lisoniy tuzilmalarni shakllantirish yoki ularning 

grammatik jihatlarini oʻrganish bilan emas, balki bu tuzilmalarni matndagi kontekst asosida 

soʻzlovchi va tinglovchi tomonidan oqilona qoʻllanishini taʼminlovchi jarayonlarni oʻrganish 

bilan shugʻullanadi. Shunday ekan, pragmatika — bu nutqiy performans nazariyasining muhim 

tarkibiy qismidir”. 

Biroq pragmatikani faqat nutqiy ijro bilan chegaralash, uni tor doiraga qamab qoʻyish, 

nazariyani umummilliy til tizimidan ajratib qoʻyishga olib keladi. Holbuki, har qanday nutqiy 

faoliyat sotsial muhit, kommunikativ holat va kontekst bilan uzviy bogʻliq. Til birliklarining 

mazmuni aynan shu kontekstda shakllanadi va ifodalanadi. S. Catts misol sifatida keltirgan 

“quyon – quyoncha” yoki “it – kuchukcha” kabi juftliklarda ikkinchi soʻzlarning bolalar 

tomonidan yoki bolalarga nisbatan ishlatilishi ularning semantik qiymatini — erkalash, 

kichraytirish, yaqinlikni — aniqlaydi. Bunday maʼnolar leksik-morfologik ifoda vositalari orqali 

berilgan boʻlsa-da, ularning pragmatik xarakteri shubhasiz. 

Germaniya tilshunoslik maktabi vakillari, jumladan matn tilshunosligi boʻyicha yetakchi 

olimlardan biri. R. Shmidt, pragmatikani tilshunoslikning umumlashtiruvchi sohasi sifatida 

talqin qiladi. Uning fikricha, “pragmatika” va “matn tilshunosligi” tushunchalari bir-birini 

toʻldiruvchi va yagona nazariy tushuncha boʻlib, ular birgalikda lisoniy muloqotning umumiy 

nazariyasini shakllantiradi. Bu nazariya esa matn grammatikasi, anʼanaviy grammatika va 

kommunikativ tilshunoslikning bir butun tizimi sifatida qaraydi[6; 326]. 

NATIJALAR VA MUHOKAMA 

Shu bilan birga, pragmatika boʻyicha taʼriflar soni ortgani sari ularning orasida zidliklar 

ham koʻpaymoqda. Soʻnggi 60–70 yillik ilmiy izlanishlar natijasida pragmatikaning predmeti va 

doirasi shu darajada kengayib ketdiki, uni yagona nazariy doiraga solish, aniq chegaralarini 

belgilash tobora murakkablashmoqda. Bunga sabab pragmatika taraqqiyotiga nafaqat 

lingvistik, balki kognitologiya, madaniy antropologiya, mantiq, sotsiologiya, falsafa, faoliyat 

nazariyasi kabi boshqa fanlar ham sezilarli hissa qoʻshmoqda. Sotsiolingvistika, kognitiv 

tilshunoslik, psixolingvistika, matn nazariyasi kabi sohalar bilan uzviy aloqadorligi uni yanada 

koʻp qatlamli ilmiy yoʻnalishga aylantirmoqda. 

Pragmatikaning keng talqini esa insonning maqsadli nutqiy faoliyat turlarini ham oʻz 

doirasiga kiritishni taqozo etadi. Shunday qilib, pragmatika ikki qutbli talqinga ega: tor nazariy 

yondashuv va keng, integrativ yondashuv. Bugungi kunda bu ikki yondashuv bir-birini toʻldirib, 

izohlayotgani kuzatilmoqda. Turli tadqiqotlarda pragmatika quyidagi shakllarda talqin etiladi: 

u — tilning qoʻllanilishi bilan shugʻullanuvchi fan; nutqiy kontekstda faoliyatga kirishgan til 

tizimini oʻrganuvchi yoʻnalish; nutq aktlarini tavsiflovchi nazariya; ogʻzaki muloqot 

(konversatsiya)ni tahlil qiluvchi nazariya; shaxslararo munosabatlarni ifodalovchi til 

vositalarini oʻrganuvchi fan va hokazo. 

Niderlandiyalik olim T.A. van Deyk va uning izdoshlari esa pragmatikaning vazifasini 

nutqiy strukturaviy birliklarning muayyan muloqot vaziyatida “yaroqliligini” aniqlashdan 

iborat deb hisoblaydilar. Ularning fikricha, pragmatikaning asosiy maqsadi — nutqiy aktlarning 

kognitiv mazmunini yaratish, ularni eslab qolish, ijtimoiy-madaniy kontekstda til tizimidan 

maqsadli foydalanish va shu asosda kommunikativ modelni shakllantirishdan iborat[7; 308]. 

Xulosa qilganda, pragmatikaning predmeti va doirasini belgilashga oid izlanishlar hali 

ham davom etmoqda. Bu boradagi taʼriflar koʻp boʻlishiga qaramay, ularning hech biri sohaning 

barcha asosiy tushunchalarini oʻzida toʻliq mujassam eta olmaydi. Biroq bu, pragmatika 

fanining istiqboli yoʻq, degani emas. Aksincha, u hali oʻz “mevalarini” berish arafasida turibdi: 

etnopragmatika, sotsiopragmatika, qiyosiy pragmatika, madaniyatlararo pragmatika kabi 

sohalarning rivojlanishi, til haqidagi nazariy qarashlarni yangilash bilan birga, til oʻqitish 

metodikasini boyitishga xizmat qiladi. 

Bundan tashqari, pragmalingvistik bilimlar xalqaro aloqalar, ishbilarmonlik muloqoti, 

madaniyatlararo muomala kabi amaliy sohalarda ham muhim oʻrin egallaydi. Shunday ekan, 

pragmatika – bu inson lisoniy faoliyatini chuqur va har tomonlama oʻrganuvchi istiqbolli ilmiy 

yoʻnalish boʻlib, bugun u tilshunoslikning mustahkam poydevorli tarmogʻiga aylanmoqda. 

Shaxs otlarining pragmatik xususiyatlari ularning nutq ishtirokchilari orasidagi 

munosabatni ifodalash, kommunikativ niyatni kuchaytirish, hamda samarali muloqotni tashkil 

etishdagi rolini ochib beradi.  

Shaxs otlari nafaqat grammatika doirasidagi birliklar, balki pragmatik jihatdan 

kommunikativ vazifa bajaruvchi vositalar sifatida ham muhim ahamiyatga ega. Pragmatika til 

birliklarining konkret nutq vaziyatlarida qanday maʼnoni anglatishi, qanday ijtimoiy funksiyani 

bajarishi va kommunikatsiya jarayoniga qanday taʼsir koʻrsatishini oʻrganadi. Shu nuqtai 

nazardan, shaxs otlarini faqat morfologik yoki sintaktik birlik sifatida emas, balki 

kommunikativ, ijtimoiy va madaniy kontekstlarda oʻzgaruvchan birlik sifatida koʻrib chiqish 

zarur. Shaxs otlari deiktik birliklar sirasiga kiradi. Deiksis — bu til birliklarining kontekstga 

bogʻliqligini ifodalovchi xususiyat boʻlib, u nutqdagi “men”, “sen”, “biz”, “u” kabi olmoshlarning 

maʼnosini faqat gapiruvchi, tinglovchi va nutq holatiga qarab aniqlash mumkinligini bildiradi. 

Masalan: Men ertaga boraman. Bu jumlada “men” olmoshi kimligini faqat gapiruvchining 

shaxsiga qarab aniqlash mumkin. Bu holat “shaxsiy deiksis” deyiladi. Shuningdek, oʻzbek tilida 

“sen” va “siz” olmoshlarining ishlatilishi faqat grammatik tafovut emas, balki ijtimoiy va 

madaniy maʼlumot yuklangan pragmatik vosita hisoblanadi. Gapiruvchining tinglovchiga 

boʻlgan munosabati (yoshi, maqomi, rasmiylik darajasi) ushbu tanlovni belgilaydi.  

Shaxs otlari ijtimoiy munosabatni ifodalovchi vosita sifatida xizmat qiladi. Masalan, 

oʻzbek tilidagi “sen” va “siz” farqi ingliz tilidagi “you” olmoshiga nisbatan kuchliroq ijtimoiy 

yuklamaga ega. Bu farq shaxs otlari orqali hurmat, yaqinlik, masofa, doʻstlik va boshqa ijtimoiy 

aloqalarning aniqlanishiga olib keladi. Ingliz tilida esa bu turdagi tafovutlar intonatsiya, 

kontekst, yoki qisqa sarlavhalar (Mr., Sir, Dear) orqali ifodalanadi. 

Shaxs otlari – bu asosan birinchi (men/biz), ikkinchi (sen/siz) va uchinchi shaxs (u/ular) 

koʻrsatkichlari orqali nutqdagi ishtirokchilar oʻrtasidagi pozitsiyani belgilovchi vositalardir. Bu 

vositalar orqali kim soʻzlayotgani, kimga murojaat qilinayotgani va kim haqida gap ketayotgani 

belgilanadi: Men sizga bir narsa aytmoqchiman. (Nutq egasi va tinglovchi ochiq belgilanmoqda). 

U meni koʻrdi. (Nutq subyekti va obyekti oʻzaro qarama-qarshi qoʻyilgan). Shunday qilib, shaxs 

otlari pragmatik deiksis (nutqdagi nuqtai nazar) vositasi sifatida xizmat qiladi. 

Oʻzbek tilida shaxs otlari, ayniqsa ikkinchi shaxs olmoshlari (sen/siz) orqali muloqotdagi 

ijtimoiy masofa, hurmat, doʻstona yoki rasmiy munosabat ifodalanadi. Masalan: Koʻplab 

tillarda, xususan, oʻzbek tilida shaxs otlarining ishlatilishi ijtimoiy maqom, hurmat va yaqinlik 

darajasi bilan chambarchas bogʻliq. Masalan: “Sen” va “Siz” oʻrtasidagi farq nutq etikasining 

muhim unsuri hisoblanadi. 

 Oʻzbek tilida “u kishi”, “ular” shakllari koʻpincha hurmat maʼnosida koʻplikda ishlatiladi, 

bu esa pragmatik ehtirom ifodasidir. 

Ingliz tilida bunday ijtimoiy-pragmatik farqlanish uncha aniq emas, biroq Mr., Mrs., Sir, 

Madam kabi murojaat shakllari yoki nomlar orqali rasmiylik yoki hurmat ifodalanadi. 

Pragmatik implicatura shaxs otlari orqali bilvosita maʼno hosil qilish imkonini beradi. 

Masalan: 

 “Ular yana kech qoldi.” – bu gap grammatik jihatdan oddiy xabar boʻlsa-da, pragmatik 

nuqtai nazardan tanbeh, shikoyat yoki kinoya boʻlishi mumkin. 

Shaxs otlari kontekstdagi intonatsiya, vaziyat, feʼlning modalligi bilan birga ishlatilganda 

yashirin nutq niyatlarini anglatadi.  

Shaxs otlarining diskursiv vazifasi: Shaxs otlari matn va nutq davomida bogʻliqlikni hosil 

qiladi. Gaplar orasidagi aloqani taʼminlaydi: 

 “Ali maktabga bordi. U darsga kechikdi”. 

Bu yerda “u” shaxs otining referensial funksiyasi mavjud boʻlib, u oldingi gapdagi 

subyektga ishora qiladi. 

Shaxs otlarining pragmatik xususiyatlari ularning sintaktik yoki morfologik strukturasi 

bilan emas, balki nutqiy holat, vaziyat, muloqot ishtirokchilari oʻrtasidagi munosabatlar orqali 

aniqlanadi. Ular tilning interaktiv va ijtimoiy tabiatini ifodalovchi muhim pragmatik 

birliklardir. Shaxs otlari yordamida nafaqat shaxslar koʻrsatiladi, balki ijtimoiy masofa, hurmat, 

ishonch, baʼzan esa nazorat yoki tanbeh kabi maʼnaviy holatlar ham anglashiladi. Demak, shaxs 

otlari – bu grammatikaning chegarasidan chiqib, tilning nutqiy, madaniy va ijtimoiy 

qatlamlariga kirib boruvchi pragmatik markerlardir. 

XULOSA 

Shaxs otlarining pragmatik xususiyatlari tilshunoslikda kommunikativ jarayonning 

muhim pragmatik vositasi sifatida qaraladi. Tahlillar shuni koʻrsatadiki, shaxs otlari nafaqat 

referensial (koʻrsatish) vazifani, balki muloqotdagi roldan, ijtimoiy maqomdan, psixologik 

holatdan va madaniy kontekstdan kelib chiqadigan kommunikativ niyat va munosabatlar 

mazmunini ham ifodalaydi. Ayniqsa, 1-, 2- va 3-shaxs otlarining qoʻllanilishidagi variativlik 

muloqot ishtirokchilari orasidagi ijtimoiy masofa, ruxsatlilik darajasi, nutq etiketi va nazokat 

meʼyorlari bilan chambarchas bogʻliqdir. 

Pragmatik tahlil shuni koʻrsatadiki, shaxs otlarining kontekstga xos qoʻllanilishi orqali 

muallif yoki gapiruvchi oʻz nutqiga samarali taʼsirchanlik, subyektiv baho, yoki ixtiyoriy masofa 

kiritadi. Bu esa tilning faqat grammatik emas, balki diskursiv va pragmatik funksiyalarini 

chuqurroq anglash imkonini beradi. 

Shunday qilib, shaxs otlarining pragmatik xususiyatlarini oʻrganish tilshunoslikda 

kommunikativ strategiyalar, sotsiopragmatika, hamda madaniy-lisoniy tafovutlarni chuqurroq 

tahlil qilish imkonini beradi. Bu esa muloqot samaradorligini oshirish va nutq faoliyatini keng 

qamrovda oʻrganishda muhim nazariy-amaliy ahamiyatga ega. 

davlat ro‘yxatiga olingan. 

Tahririyat manzili: 

100070. Toshkent shahri, Yakkasaroy 

